
Purtaders da las scolas publicas e 

Cuira, ils 17 d’avrigl 2020 

 
 
Return a l’instrucziun da preschientscha   
 

Stimadas presidentas e stimads presidents dals cussegls da scola 

Stimadas manadras e stimads manaders da scola 

Stimadas scolastas e stimads scolasts 

 
Cun quest scriver infurmesch jau Vus davart l’urari enfin l’avertura previsibla da las scolas 
obligatoricas ils 11 da matg 2020, per che Vus possias orientar la planisaziun per Vossa 
scola lasuenter. 
 
Ier ha il Cussegl federal decidì davart las trais etappas per schluccar las mesiras da COVID-
19 ed en quest connex era infurmà davart l’avertura previsibla da las scolas publicas ils 11 
da matg 2020. Ils 29 d’avrigl vul il Cussegl federal decider definitivamain davart l’avertura da 
las scolas. Ulteriuras prescripziuns da basa vegnan spetgadas da la Conferenza svizra dals 
directurs chantunals da l’educaziun publica (CDEP), per uschia garantir in agir coordinà en 
tut ils chantuns. 
 
Il proceder per las scolas en il chantun grischun resguarda las decisiun surordinadas. Curt 
temp suenter ils 29 d’avrigl vegn il Departament d’educaziun, cultura e protecziun da 
l’ambient (DECA) ad infurmar davart ulteriuras prescripziuns generalas, en spezial davart las 
mesiras da protecziun che pertutgan specificamain il return a l’instrucziun da preschientscha. 
L'inspecturat da scola vegn a metter a disposiziun ina glista da controlla per las direcziuns da 
scola, la quala cuntegna las pli impurtantas mesiras da protecziun ch'èn da respectar tar il 
return a l'instrucziun da preschientscha (per exempel: transports da scolaras e scolars, 
cumportament en contact cun gruppas periclitadas). Plinavant suondan infurmaziuns davart 
il manaschi da scola per tematicas sco attestats, promoziun, giudicament e per la realisaziun 
d'occurrenzas en scola cun il scriver "scola malgrà corona". 

Per las planisaziun en Vossas scolas As supplitgesch jau da spetgar las decisiuns 
surordinadas e d'orientar la planisaziun correspundentamain.  
 
Grazia fitg per la pazienza necessaria e cordial engraziament per Voss grond engaschi per il 
bainstar da nossas scolaras e noss scolars. 
 
Salids amicabels 
 

 
dr. Jon Domenic Parolini 
cusseglier guvernativ 

